
Темасы: Начар гадәт һәлакәткә илтә.

Максаты: 

                    -начар гадәтләрнең кеше тормышына тәэсирен ачыклау;

                    -тәмәкенең сәламәтлек өчен зарарлы икәненә төшендерү;

                    -эчүчелекнең кеше тормышындагы җитешсезлек булуын             

                                                                                                            дәлилләү;

                   - Ризаэддин Фәхреддин нәсыйхәтләрен һәм тәрбия кануннарын            

                                                                      яшь буынны тәрбияләүдә куллану.
Җиһазлау: Ризаэддин Фәхреддиннең “Тәрбияле бала” китабы,  аның нәсыйхәтләре,  “Балаларга үгет- нәсыйхәт”  китабы, плакатлар.

Үткәрү рәвеше: түгәрәк өстәл 

Укучылар  төрле белгечләр ролендә катнаша. 

Дәрес барышы.

I. Оештыру.

II. Актуальләштерү.

Укытучы.  Ризаэддин Фәхреддиннең “Тәрбияле бала” китабыннан түбәндәге юлларны укый. “Алтынан да кыйммәтле, оҗмах нигъмәтләреннән дә кадерле булган нәрсә- тәрбияле баладыр. Ата- ана өчен тәрбияле бала кебек олы байлык  һич булмас. Тәрбияле бала- дөнья байлыгына да бирелмәс, бер дәүләт патшалыгы белән дә алмаштырылмас; аны һәркем мактап сөйләр, ни сораса да бирерләр. Тәрбиясез баланы бер кеше дә яратмас, йомыш кушмаслар, бәлки хурларлар вә кимсетерләр генә”. Укучыларның күңеленә “кешенең матурлыгы- аның тәрбияле, намуслы, яхшы гадәтле булуында” икәнлеге һәр тәрбия сәгатендә кабатлана. 

          Газета- журналларда  эчкечеләр, наркоманнар саны артуы турында язалар. ( Ир кешеләрнең 60%ы тарта) Статистика өчен хис, моң- чит нәрсә. Ләкин без кешеләр: уйлый да, көлә дә, сөенә дә, көенә дә беләбез.  Без китергән саннар тормышка ашмаган хыяллар, таркалган гаиләләр, ятим һәм гарип балаларның аяныч язмышы. Ә бит бу күренешләрне дәһшәтле сугыш та, табигать бәла- казалары да китермәгән. Кеше үзе барлыкка китергән.

               Без бу фаҗигане булдырмый калу мәсьәләсен хәл итү өчен “Түгәрәк өстәл” янында сөйләшүгә җыелдык. 

                 ( Балалар төрле белгечләр ролендә чыгыш ясыйлар)    

Укытучы. Хәзер, әйдәгез, тарихка күз салыйк. Халкыбызга хас булмаган начар гадәтләргә илтүче алкоголь кайдан килеп чыккан соң? 

Тарих белгече. (алкогольнең килеп чыгышын сөйли). Димәк, аны башта бары тик дару өчен кулланганнар.

Күрәсезме, ә бит башлангыч чоры алай ук куркыныч та булмаган икән.

Медицина белгече. Дөрес әйттегез, чынлап та, алкоголь кайбер авырулар вакытында бик аз күләмдә табиб кушуы буенча кулланылганда дару ролен үти. Әмма моны табиблар хәл итә. 

                Ә тәмәкенең зарары турында әйтеп тә торасы юк . бер папиростагы никотинат үтерә. Бер сигарет 15 секунд гомерне кыскартканын да онытмыйк. Тәмәке тартучылар үпкә рагы, астма кебек авырулар белән ешрак авырый.

Анатомия белгече. Медицина белгече билгеләп үткәнчә, тәмәке йөрәк эшчәнлеген какшата, ашказаны, эчәк авыруларын да тудыра. 

Статист. Шулай. Куркыныч икәнен бик яхшы аңлыйбыз да кебек. Ә гишләп соң саннар һаман кире якка үсә? 

 (Ул хәзер районда ничә гарип бала булуы, ничә өйләнешүчегә, ничә аерылучы туры киләү, акчаның күпме өлеше аракы белән тәмәкегә тотылуы турында сөйли)
Барысына  да нәрсә гаепле? 

1 укучы: Куркыныч саннар, әлбәттә, барысына да тәрбия, культура  җитми дип уйлыйм мин. Мәктәп тәрбиясе белән урам тәрбиясе, мәктәп тәрбиясе белән гаилә тәрбиясе аерылып тора.

Укытучы. Чыннан да, мин бу фаҗигане әхлак кануннарының үтәлмәвеннән күрәм. Мин үзем әби- бабай, әти- әни, абый- сеңелле гаиләдә үстем. Үз гомеремдә әтинең бабай алдында тәмәке тартканын, аракы эчкәнен күргәнем булмады. Алар бит бу гадәтләр турында белгәннәрдер. Ләкин аның турында гаиләбездә беркайчан да сүз алып барылмады. Димәк, бу хакта сөйләшү оят булган, әхлаксызлык булып саналган. 

Дин белгече. Бөтен бозыклыкка әхлаксызлык сәбәп була. Чыннан да, элекке буында дини тәрбия көчле булган. Дәү әнием  хәләл һәм хәрәм төшенчәләрне белеп, аңлап яшәргә, дингә ышанырга өнди.  Начар сыйфатларны булдырмау, булганнарын бетерү юлларын күрсәтергә хәдисләр булышыр ди. Менә минем кулымда да Ризаэддин Фәхреддиннең “Нәсыйхәт” һәм “Тәрбияле бала” китаплары. Монда безгә кирәкле киңәшләр бик күп. 

Укытучы. 
Әйе, укучылар, мәшһүр галим Ризаэддин Фәхреддиннең педагогик карашларын, әдәби мирасын игътибар белән өйрәник. Аның һәр киңәше сезнең киләчәк тормышыгызда маяк булып торсын иде.  

Дәрескә йомгак ясап: “Ничек итеп начар гадәтләрдән котылып була?” соравына җавап бирик. 

Көтелгән план үрнәге:
· Ихтыяр көче тәрбияләргә.

· Ныклы режим белән яшәргә.

· Спорт белән даими шөгыльләнергә. 

· Физик эш эшләргә.

· Тәмәке тартучылардан ерак торырга. 

III. Йомгаклау.

Бүген дәрестә нәрсә турында сөйләштек?

Дәрестән нинди сабак алдыгыз?

Җаваплар тыңлана.
